
Høyring av konsesjonssøknad om Knarvik transformatorstasjon 

Noregs vassdrags- og energidirektorat (NVE) har motteke søknad frå BKK Nett om ein ny 

transformatorstasjon i Knarvik i Alver kommune, Vestland fylke. Søknaden er no på høyring, og 

fristen for å sende fråsegn er 18. desember 2020.  

BKK Nett søkjer om konsesjon etter energilova om ein ny 132/22 kV transformatorstasjon ved Lonena i 

Knarvik i Alver kommune. Stasjonen er planlagt rett ved traseen til eksisterande 132 kV kraftleidning, 

og den er planlagt som eit lukka bygg. BKK Nett grunngjev søknaden om ny transformatorstasjon med 

auka kraftforbruk og at den er naudsynt for å tryggje kraftforsyninga i området Frekhaug–Flatøy–

Knarvik i Alver kommune. 

Søknaden er tilgjengeleg på NVE sine internettsider 

https://www.nve.no/konsesjonssaker/konsesjonssak?id=7410&type=A-1 

Skjema for fråsegner kan finnast på våre internettsider. Fråsegner kan òg sendast som e-post til 

nve@nve.no eller som brev til NVE, Postboks 5091, Majorstuen, 0301 OSLO.  

Gjennom høyring av konsesjonssøknaden ønskjer vi å få høyringsinstansane sine synspunkt på planane 

og forslag til tiltak som kan redusere negative verknader. 

Handsaminga av søknaden 

NVE vil kunngjere høyringa av søknaden i aktuelle aviser. Vi ber Alver kommune om å vurdere å leggje 

søknaden og informasjon om høyringa på sine internettsider og ev. Facebook-sider. 

Som avtalt, vil NVE og BKK Nett vere til stades via Teams på møte i politisk utval i Alver kommune 

onsdag 11. november i tidsrommet kl. 10–13, etter innkalling frå kommunen. NVE vil orientere om 

handsaminga av søknaden, og BKK Nett vil presentere sine planar. 

Med helsing 

 

Lisa Vedeld Hammer 

seksjonssjef 

Tanja Midtsian 

seniorrådgiver 

 

Dokumentet sendes uten underskrift. Det er godkjent i henhold til interne rutiner. 

